
12th-TECH-FEST-2023 
International Multidisciplinary Conference 

Hosted from Glasgow | England 
www.confrencea.org                                                                                                                                             30th December, 2023 

 
94 

БЎЛАЖАК ЎҚИТУВЧИЛАРНИНГ ПЕДАГОГИК 

ДИАГНОСТИК КОМПЕТЕНЦИЯЛАРИНИ РИВОЖЛАНТИРИШ 

БЎЙИЧА ХОРИЖИЙ ТАЖРИБАЛАР ТАҲЛИЛИ 

Ziroat Anvarovna Xolmatova 

Qo`qon davlat pedagogika instituti dotsenti 

402-guruh talabbasi Komilova Farangiz 

402-guruh talabbasi Odilova Mubina 

401-guruh talabbasi Muxtorova Orzigul 

 

Annotatsiya: Хорижий давлатларда педагогик диагностикадаги энг 

машҳур - диагностик тестларни қўллаш узоқ тарихга эга. Педагогик 

тестлар таълим ва тарбия жараёнларини ўрганиш учун қўлланилиб 

келмоқда kompleks rivojlantirishning innovatsion omili sifatida ko`tarilmoqda 

Kalit so`zlar: диагностик тестлар, ta`lim, jarayyon, omil, innovatsiya, 

infrastruktura, innovatsion faoliyat, таълим ва тарбия  

Аннотация: Применение наиболее популярные в педагогической 

диагностике в зарубежных странах - диагностические тесты-имеют 

долгую историю. Педагогические тесты применяются для изучения 

процессов обучения и воспитания, становясь инновационным фактором 

комплексного развития 

Ключевые слова: диагностические тесты, образование, процесс, 

фактор, инновации, инфраструктура, инновационная деятельность, 

образование и обучение 

Abstract: The use of diagnostic tests, the most popular in pedagogical 

diagnostics in foreign countries, has a long history. Pedagogical tests are used to 

study the processes of education and upbringing, becoming an innovative factor in 

complex development 

Key words diagnostic tests, education, process, factor, innovation, 

infrastructure, innovation, education and training 

“Таълим тўғрисида”ги Қонуннинг янги таҳрири асосида 

таълимда ўқитиш сифатини диагностика қилиш имконияти 

кенгайди. 

Таълимий тестлар- шахс ривожланиши ва шаклланишининг 

турли томонларини ташхислашнинг хилма-хил педагогик ва 

психологик шаклларидан бир тури. Мазкур тестларни қуйидагича 

тавсифлаш мумкин: 

1. Идрок кучи, ақлий қобилият, ақлий ривожланиш тестлари. 

2. Фаолиятнинг турли соҳаларидаги махсус қобилият тестлари. 

3. Таълим, ўзлаштириш, академик натижа тестлари. 

4. Шахснинг алоҳида сифатлари (идрок, хотира, тафаккур, 

интеллект) ни аниқлаш тестлари. 

Тарбияланганлик даражасини аниқлаш тестлари: 

1. Умуминсоний сифатларни шакллантириш тестлари. 

2. Ахлоқий тушунчаларни шакллантириш тестлари. 

3. Ижтимоий ва бошқа сифатларнинг шаклланганлигини аниқлаш 

тестлари. 

4. Шахснинг алоҳида сифатлари (темперамент, ирода, 

характер)ни аниқлаш тестлари. 

Шуни алоҳида қайд этиш лозимки, бугунги кунда педагогикада 

ташхислаш методлари тўлақонли ўрганилиб чиқилмаган. Бу эса илмий 

тадқиқот ишимизда Векслернинг машҳур IQ- «интеллектни ташхислаш», 

Гилфорднинг С-«стандартлашган шкалалари», Амтхауернинг Z-

«Қизиқишларни баҳолаш» каби диагностик тестларига мурожаат 

этишимизни тақозо этди.  

Тадқиқот ишимизнинг дастлабки босқичларида олий таълимда 

қўлланиладиган, илмий асосланган педагогик ташхислаш тестлари, 

коррекцион тавсияларни ишлаб чиқиш заруратининг мавжудлиги аниқланди 

ва мазкур мақсадда биз таълим-тарбия жараёнида зарурий ўлчаш ва 

шкалалашнинг асосий муаммоларини ўрганишга киришдик. 

Бунда талабаларнинг таълими ва тарбияси сифатини ошириш, ўқув 

жараёнига таълимнинг замонавий шакллари ва усулларини жорий этиш 

вазифасини амалга ошириш учун ўқитиш сифатини дианостика қилиш: 

ўрганиш, қиёслаш, режалаштириш, башорат қилиш, оптималлаштириш, 

коррекциялаш, кафолатланган натижани қўлга киритишга оид илмий 

асосланган таклиф ва тавсияларни, ўқитиш сифати мезонлари, 

кўрсаткичлари, параметрлари ва индикаторлари тизимини ишлаб чиқиш, 

ўқитиш сифатига таъсир этувчи омилларни аниқлаш, унинг кўмакчи-

компьютерли тизимини яратиш эҳтиёжи мавжудлиги аниқланди. 

АҚШ, Германия, Сингапур, Жанубий Корея, Япония, Хитой каби 

ривожланган мамлакатларда ХХI аср шитоб билан алмашаётган ахборотлар 

оқимидан талабалар учун зарурий маълумотларни тақдим этиш ва уларни 

репродукциялашга имкон берувчи таълим тизимини яратиш учун бозор ва 

ишлаб чиқариш корхоналарининг барча эҳтиёжларини инобатга олиш учун 

уларда шакллантирилиши ва ривожлантирилиши лозим бўлган 

компетенциялар тизими ишлаб чиқилган. Масалан, Германия ўрта таълим 

тизими Sekundastufe тўрт тоифага бўлиниб, унда gymnasium (гимназия), 

Realschule (реал мактаб)лар фаолият кўрсатади ва уларда 5-10 синфгача 

ўқувчилар таҳсил олишади. Hauptschule (асосий мактаб; 11-13 синфлар) ва 

Gesamtschule (умумлаштирилган мактаб)да ўқувчилар ҳоҳишига кўра 11-13 

синфлар ташкил этилиб, улар таҳсил олувчиларни олий таълим институт-

Hohshule ва университет- Fachhohshuleларда ўқишларини давом эттиришга 

ҳозирлайди. Ҳар бир умумий ўрта таълим мактаблари турида ўқувчилар 

муайян мезонлар асосида ташхисланадилар. Асосан, педагогик диагностика 

ўқувчиларнинг қуйидаги компетенцияларини ташхислашга қаратилади: 

билим ўзлаштириш ва фанларга оид компетенцияларни ташхислашга; 

компьютер саводхонлигининг ривожланишини ташхислашга; график 

редакторлар билан ишлаш кўникмаларинининг шаклланганлик даражаларини 

ташхислашга ҳамда умумий ментал даражадаги кўникмаларнинг 

шаклланганлик даражаларини аниқлашга қаратилади. 

АҚШда ўрта таълим мактаби Secondary shool деб номланади. 

Ўқувчилар Primary shool - бошланғич мактабни тугатганларидан сўнг 

ўқишларини ушбу мактабларда давом этадилар. Умумий ўрта таълим 

Америка ўқувчилари учун етти йил, яъни 5- 12 синфларда давом этади. 

9-12-синфлар америкалик ўқувчилар учун юқори умумий ўрта таълим 

- High shool деб номланади. Шу сабабли олий таълим тизимида ўқишини 

давом эттирмоқчи бўлган ўқувчилар учун мазкур юқори умумий ўрта таълим 

мактаби зарурий бўлиб, уни якунлаганлар High shool diplomsга эга 

бўладилар. Ушбу дипломни қўлга киритиш учун улар маълум даражадаги 

мураккабликка эга бўлган диагностик тестларни топширишлари талаб 

қилинади ва ушбу ташхислаш натижалари ва йиғилган баллар асосида олий 

таълим тизимидаги ўқув муассасаларига суҳбат орқали қабул қилинадилар. 

Умумий ўрта таълим (High shool)ни тугатган ўқувчилар учун ҳоҳишларига 

биноан олий таълим турининг яна бир кўриниши -Undergraduate school да 

ўқиш имконияти хам яратилади. Бакалавр даражасини эгаллаш ҳуқуқини 

берувчи ушбу кўринишдаги таълим муассасаларига кириш учун хам умумий 

ўрта таълим мактабининг 9-синфи (Secondary shool)ни тамомлаган ўқувчилар 

қабул қилинадилар. Улар хам педагогик диагностика натижалари асосида 

суҳбат орқали ўқиш ҳуқуқига эга бўладилар. Умумий ўрта таълим мактаби 

Secondary shoolда ўқувчиларнинг билим ўзлаштириш даражаси кунлик, 

ҳафталик, чораклик ва йиллик ташхислаш натижаларига кўра балл асосида 

жамланиб борилади. Юқори балларга эга бўлган ўқувчилар Undergraduate 

school га суҳбат орқали қабул қилинадилар. Демак, ўқувчиларнинг билим 

ўзлаштиришларини мунтазам равишда диагностика қилиб борилиши, 

уларнинг келажакда таълим олиш эҳтиёжларини қондиришга 

йўналтирилганлиги билан тавсифланади. Ривожланган мамлакатлардаги 

ушбу илғор тажрибаларни ўрганиш, таҳлил қилиш ва шу аснода миллий 

таълим тизимида педагогик диагностика методикаларини яратиш, педагогик 

амалиётга уларни татбиқ этиш алоҳида долзарблик касб этувчи ижтимоий-

педагогик масалалар сирасига киради.  

